
ᑐᓂᔭᐅᔪᑦ 

 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:         ᐃᓱᒪᓕᐅᕈᑎᒃᓴᖅ: X 

 

ᐱᔾᔪᑎ:  ᕿᒥᕐᕈᓂᖅ ᐊᖏᖅᓯᓂᕐᓗ ᑲᑎᓐᖓᔪᑦ ᐃᒪᕐᒥᐅᑕ ᒥᐊᓂᕆᔭᐅᔾᔪᑎᒃᓴᖏᓐᓄᑦ ᐸᕐᓇᐅᑎᖏᑦ 

ᐊᐃᕕᖏᓐᓄᑦ ᓄᓇᕗᑦ ᐃᓗᐊᓂ (ᐊᑐᓕᕐᓗᓂ ᐄᑉᐳ 1, 2017) ᐊᒻᒪᓗ ᓴᓇᔭᐅᓂᖏᑦ ᒪᓕᒐᐃᑦ 

ᐊᑐᑦᑎᐊᖅᑕᐅᖁᓪᓗᒋᑦ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᑦ 

ᐃᓗᐊᓂ 

 

     

ᖃᓄᐃᓚᐅᕐᒪᖔᑦ: 

 

ᑭᐅᓪᓗᑎᒃ ᐅᓄᖅᓯᕙᓪᓕᐊᓂᖏᓐᓄᑦ ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥᐅᑦ ᐃᒃᐱᒍᓱᒃᑐᑦ ᖃᓄᖅ ᐊᐃᕖᑦ ᑲᓇᑕᒥ 

ᒥᐊᓂᕆᔭᐅᖕᒪᖔᑕ ᐊᒻᒪᓗ ᐊᔾᔨᒌᓕᖅᑕᐅᖁᓪᓗᒋᑦ ᒥᐊᓂᖅᓯᔾᔪᑎᑦ ᒪᓕᒐᖏᑦ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᓄᑦ, 2007-ᖑᑎᓪᓗᒍ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕕᖓᑦ ᑲᑐᔾᔨᖃᑎᖃᕐᖢᑎᒃ ᓴᓇᒋᐊᓕᓚᐅᖅᑐᑦ 

ᐊᐅᓚᓂᐅᔪᒥᒃ ᓴᓇᔾᔪᑕᐅᓂᐊᖅᑐᒥᒃ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᖏᓐᓂᒃ 

(ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎᓂᒃ) ᐊᑦᓛᓐᑎᒃ ᐃᑭᕋᓴᖓᑕ ᐊᐃᕕᖏᓐᓄᑦ. 

 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ ᐸᕐᓇᐅᑎᑦ ᓇᓕᐊᖕᓄᑐᐃᓐᓇᖅ ᐊᐃᕕᕐᓄᑦ ᑐᓴᒐᒃᓴᖃᖅᑎᑦᑎᕗᖅ 

ᐱᒻᒪᕆᐅᔪᓂᒃ ᒥᐊᓂᖅᓯᔾᔪᑎᒃᓴᓂᒃ ᐊᐃᕕᕋᓱᐊᕐᓂᕐᒧᑦ.  ᓇᓗᓇᐃᖅᓯᓯᒪᓪᓗᓂᓗ ᑭᒡᓕᓯᓂᐊᖅᑎᑦ ᖃᐅᔨᒪᓂᖏᓐᓂᒃ 

ᐊᒻᒪᓗ ᓄᓇᖃᖅᑐᑦ ᖃᐅᔨᒪᓂᖏᓐᓂᒃ ᐊᐃᕕᖃᕐᓂᐅᔪᓂᒃ ᐊᒻᒪᓗ ᖃᐅᔨᒪᔭᐅᖏᓐᓂᐅᔪᓂᒃ ᐱᖃᓯᐅᔾᔨᓯᒪᓪᓗᓂ.  

ᓇᐃᓈᖅᓯᒪᓪᓗᒍ ᑎᑎᕋᖅᓯᓯᒪᔪᑦ ᐱᒻᒪᕆᐅᓂᖅᐹᖏᓐᓂᒃ ᒥᐊᓂᖅᓯᔾᔪᑎᑦ ᑐᕌᖓᒃᓴᖏᓐᓂᒃ ᐊᒻᒪᓗ ᒥᐊᓂᖅᓯᔾᔪᑎᓄᑦ 

ᒪᓕᒐᕆᔭᕆᐊᖃᖅᑕᖏᓐᓄᑦ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᓄᑦ.  ᐃᒪᐃᓐᓇᓱᒃᑐᑦ ᑐᓴᒐᒃᓴᑦ ᐃᓕᔭᐅᓗᑎᒃ 

ᐊᐃᕕᓕᕆᓂᕐᒧᑦ ᑐᕌᖓᔪᑦ ᐊᑕᐅᓯᕐᒧᑦ ᑎᑎᕋᖅᓯᒪᔪᒧᑦ ᑐᑭᓯᒪᓂᖓᑦ ᐊᔾᔨᒌᓕᕐᓂᐊᕐᒪᑕ “ᒪᓕᒐᕆᔭᖏᓐᓂᒃ” 

ᓄᖑᑦᑎᕙᓪᓕᐊᖏᓪᓗᒃ ᒥᐊᓂᖅᓯᔾᔪᑎᖃᕈᓐᓇᖁᓪᓗᒋᑦ ᐊᐃᕕᕋᓱᐊᕐᓂᕐᒧᑦ.  ᑭᓯᐊᓂᓕ, ᑖᒃᑯᐊ ᑎᑎᖅᑲᖁᑎᐅᔪᑦ 

ᐊᑐᖅᑕᐅᓂᐊᖅᑐᑦ ᐊᒻᒪ ᐊᓯᔾᔨᖅᑕᐅᖃᑦᑕᕐᓗᓂ ᐊᕐᕌᒍᑕᒫᓐ ᒪᓕᒃᑕᐅᓗᑎᒃ ᑐᑭᓯᒪᓂᕆᔭᖓᑦ ᒥᐊᓂᖅᓯᔾᔪᑎᓄᑦ 

ᐱᔾᔪᑎᓄᑦ ᐊᑭᓯᔾᔨᖅᑕᐅᓯᒪᔪᑦ. 

 

 

 

ᓴᓇᔭᐅᓂᖓ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᑦ ᐊᒻᒪᓗ ᑐᓴᕋᓱᐊᕐᓂᖃᕐᓂᖅ: 

 

ᒪᕐᕉᒃ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ (ᖁᑦᑎᒃᑐᕐᒥ ᐊᒻᒪᓗ ᓯᑯᓯᓛᒧᑦ) ᑲᒪᓂᐊᖅᑐᑦ 

ᓴᖅᑭᑕᐅᓚᐅᖅᑐᑦ ᐱᒋᐊᖅᑎᑦᑎᓂᐊᕐᒪᑕ ᓴᓇᔭᐅᓂᒃᓴᖓᓂᒃ ᒥᐊᓂᖅᓯᔾᔪᑎᑦ ᐸᕐᓇᐅᑎᖏᓐᓂᒃ ᐊᑦᓛᓐᑎᒃ ᐃᑭᕋᓴᖓᓂ 

ᐊᐃᕕᖏᓐᓄᑦ.  ᐊᑐᓂᓗ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᐃᓚᖃᐅᖅᑐᑦ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᓂᑦ (ᐃᒃᐱᐊᕐᔪᒥ, ᐊᐅᓱᐃᑦᑐᕐᒥᑦ, ᓴᓂᕋᔭᖕᒥᑦ, ᐃᒡᓗᓕᖕᒥᑦ, ᒥᑦᑎᒪᑕᓕᖕᒥᑦ ᐊᒻᒪᓗ 

ᖃᐅᓱᐃᑦᑐᕐᒥᑦ), ᕿᑭᖅᑖᓗᒃ ᐆᒪᔪᓕᕆᔨᑦ ᑲᑎᒪᔨᖏᑦ, ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪᓗ, ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᓐᖔᖅᑐᒥᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᖔᖅᑐᒥᒃ. 

ᐊᑯᓐᓂᐊᓂ 2007 ᐊᒻᒪᓗ 2015, 9-ᖏᖅᓱᕐᖢᑎᒃ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᑲᑎᒪᓚᐅᖅᑐᑦ ᓴᓇᓪᓗᑎᒃ 

ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖓᓐᓂᒃ (ᑕᑯᓗᒍ ᐅᖃᓕᒫᒐᖁᑎᓂ 1-ᒥ ᑭᖑᓂᑦᑎᓐᓂ ᖃᓄᐃᓕᐅᕈᑕᐅᖃᑦᑕᖅᓯᒪᖕᒪᖔᑦ 

ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᓄᑦ), ᐊᒻᒪᓗ ᓄᓇᓕᖕᓄᑦ ᐳᓚᕋᓚᐅᖅᑐᑦ ᑐᓴᕋᓱᐊᕐᓂᖃᕐᖢᑎᒃ ᐃᒃᐱᐊᕐᔪᖕᒧᑦ, 

ᐊᐅᓱᐃᑦᑐᕐᒧᑦ, ᓴᓂᕋᔭᖕᒧᑦ, ᐃᒡᓗᓕᖕᒧᑦ, ᒥᑦᑎᒪᑕᓕᖕᒧᑦ ᐊᒻᒪᓗ ᖃᐅᓱᐃᑦᑐᕐᒧᑦ ᐊᕐᕌᖑᐊᓂ 2011. ᐱᔾᔪᑎᖓᑦ 

ᑲᑎᒪᓂᖓᑦᑕ ᐊᒻᒪᓗ ᑐᓴᕋᓱᐊᕐᓂᖃᕐᓂᖓᑦᑕ ᑐᓴᖅᑎᑦᑎᔪᒪᓪᓗᑎᒃ ᖃᐅᔨᓴᐃᓂᕐᒥᑦ ᖃᐅᔨᔭᐅᔪᓂᒃ, 

ᖃᐅᔨᒋᐊᕐᓗᑎᒡᓗ ᓄᓇᓕᖕᓂᑦ ᐃᑲᔪᖅᑐᖅᑕᐅᖕᒪᖔᑕ ᓴᓇᓂᐊᖅᑎᓪᓗᒋᑦ ᐊᐃᕕᓕᕆᓂᕐᒧᑦ ᒥᐊᓂᖅᓯᔾᔪᑎᒃᓴᑦ 

ᐸᕐᓇᐅᑎᖏᓐᓂᒃ, ᐊᒻᒪ ᖃᐅᔨᒋᐊᕐᓗᑎᒃ ᐱᒻᒪᕿᐅᓂᖅᐹᖑᔪᓂᒃ ᐊᐃᕕᑦ ᒥᐊᓂᕆᔭᐅᓂᖏᑕ ᐱᔾᔪᑎᖏᓐᓂᒃ. 

ᑖᒃᑯᓇᓐᖓᑦ ᑲᑎᒪᓂᐅᔪᓂᑦ ᐃᓱᒪᐅᓕᕈᑎᖃᓚᐅᖅᑐᑦ ᓴᓇᔭᐅᓂᒃᓴᖓᓂᒃ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᑕ, 

ᐋᖅᑭᒡᓯᒪᓂᕆᓂᐊᖅᑕᖓᓂᒃ, ᐱᒻᒪᕆᐅᓂᖅᐹᖑᔪᓂᒡᓗ ᒥᐊᓂᖅᓯᔾᔪᑎᒃᓴᑦ ᒪᓕᒐᖏᓐᓂᒃ ᐊᒻᒪᓗ ᑐᕌᒐᒃᓴᖏᑦ 

ᐱᖃᓯᐅᔾᔭᐅᓂᐊᕐᓗᑎᒃ, ᐊᒻᒪᓗ ᐱᒻᒪᕆᐅᔪᑦ ᖃᐅᔨᓴᐃᓂᒃᑯᑦ ᑐᕌᒐᒃᓴᕆᔭᐅᔪᑦ.  ᓴᖅᑭᓯᒪᓪᓗᑎᒃ ᐊᐃᕕᓕᕆᓂᕐᒧᑦ 

ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑕ ᑲᑎᒪᓂᖏᓐᓂᑦ ᐊᒻᒪᓗ ᓄᓇᓕᖕᓂ ᑐᓴᕋᓱᐊᕐᓂᖃᕐᓂᕐᒥᑦ, ᐆᒃᑐᕋᐅᑎᓕᐊᖑᓪᓗᓂ 

ᑎᑎᕋᖅᑕᐅᓚᐅᖅᑐᖅ ᒥᐊᓂᖅᓯᔾᔪᑎᒃᓴᓄᑦ ᐸᕐᓇᐅᑎ ᓴᓇᔭᐅᓪᓗᓂ ᓄᕕᐱᕆ 2013-ᖑᑎᓪᓗᒍ.  ᑐᓴᕋᓱᐊᕐᓂᐅᑉ 

ᐊᐅᓚᓂᕆᓂᐊᖅᑕᖓᓂᒃ ᐋᖅᑭᒡᓱᐃᓚᐅᖅᑐᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᐊᒻᒪ ᑐᓴᕋᓱᐊᓚᐅᖅᑐᑦ ᐃᓄᖕᓂᑦ, 

ᐊᐅᓚᑦᓯᔨᐅᖃᑕᐅᔪᑦ ᑎᒥᖁᑎᖏᓐᓂᑦ, ᐊᒃᑐᖅᑕᐅᓯᒪᔪᓂᓪᓗ ᐊᒻᒪᓗ ᑕᖅᑲᒃᑯᓇᓐᖓᑦ ᑐᓴᕋᓱᐊᕈᑕᐅᓪᓗᓂ 

ᐆᒃᑐᕋᐅᑎᓕᐊᖑᔪᖅ ᒥᐊᓂᖅᓯᔾᔪᑎᓄᑦ ᐸᕐᓇᐅᑎᒃᓴ: 

 ᑕᑯᓐᓇᖃᑦᑕᐅᑎᓪᓗᑎᒃ ᑐᓴᕋᓱᐊᕐᓂᖃᓚᐅᖅᑐᑦ ᓄᓇᓕᖏᓐᓄᑦ ᓄᓇᕗᒥ ᐊᐃᕝᕕᐊᖅᐸᒃᑐᓄᑦ 

ᑐᓴᒐᒃᓴᖃᑐᐃᓐᓇᕆᐊᓕᖕᓂᑦ ᐊᑐᓕᖁᔭᓕᐊᖑᔪᓄᑦ ᐃᓚᒃᓴᐅᓂᐊᖅᑐᓂᒃ ᐊᓯᔾᔨᕆᐊᓕᖕᓄᑦ ᒥᐊᓂᖅᓯᔾᔪᑎᒃᓴᑦ 

ᐊᐅᓚᓂᖓᓄᑦ ᐊᐃᕕᕐᓄᑦ (ᓲᕐᓗ ᐊᐃᕕᒐᒃᓴᑦ ᑲᑎᓐᖓᔪᑦ ᐅᓄᕐᓂᖏᑦ). ᑖᒃᑯᑎᒎᓇᖅ 

ᑐᓴᕋᓱᐊᕐᓂᖃᓚᐅᖅᑐᑦ ᒪᐃ 28 ᑎᑭᓪᓗᒍ ᔫᓂ 4, 2014-ᖑᑎᓪᓗᒍ ᐃᒡᓗᓕᖕᒥ, ᓴᓂᕋᔭᖕᒥ ᐊᒻᒪᓗ 

ᒥᑦᑎᒪᑕᓕᖕᒥ ᐊᒃᑑᕙ 21-23, 2014-ᖑᑎᓪᓗᒍ ᐃᒃᐱᐊᕐᔪᖕᒥ, ᐊᐅᓱᐃᑦᑐᕐᒥ ᐊᒻᒪᓗ ᖃᐅᓱᐃᑦᑐᕐᒥ. 

 ᑎᑎᖅᑲᑎᒍᑦ ᑐᓴᕋᓱᐊᕐᓂᖃᓚᐅᖅᑐᑦ ᓄᓇᓕᖏᓐᓄᑦ ᓄᓇᕗᑦ ᐊᐃᕕᕋᓱᒃᐸᒃᑐᓂᑦ ᓂᒋᐊᓂ ᐊᒻᒪᓗ 

ᑲᓇᖕᓇᖓᓂ ᑕᓯᐅᔭᕐᔪᐊᑉ, ᐊᒻᒪᓗ ᑕᓯᐅᔭᕐᔪᐊᕐᒥ- ᑕᐃᕕᔅ ᓯᑐᕋᐃᑦᒥ ᐊᐃᕕᖏᓐᓄᑦ ᑖᒃᑯᐊ ᐊᐃᕕᖏᑦ 

ᒫᓐᓇᐅᔪᖅ ᑐᓴᒐᒃᓴᖁᑎᖏᓐᓂᒃ ᐊᒥᒐᖅᓯᓂᖏᓐᓄᑦ ᐊᑐᓕᖁᔭᓕᐅᖅᓯᒪᖏᑦᑐᑦ ᐊᓯᔾᔨᒐᒃᓴᐅᔪᓂᒃ 

ᒥᐊᓂᖅᓯᔾᔪᑎᑦ ᐊᐃᕕᓕᕆᓂᕐᒧᑦ ᐊᐅᓚᓂᖏᓐᓄᑦ (ᓱᕐᓗ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ). 

 ᐊᔾᔨᖏᑦ ᐆᒃᑐᕋᐅᑎᓕᐊᑦ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᑦ ᐊᒻᒪᓗ 

ᑐᓴᕋᓱᐊᕐᓂᖃᕐᓂᕐᒧᑦ ᑎᑎᖅᑲᖁᑎᐅᔪᑦ ᐊᓪᓚᖅᑎᑕᐅᓚᐅᖅᑐᑦ ᐱᖓᓱᓄᑦ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓄᑦ ᐊᒻᒪᓗ ᐃᓘᓐᓇᖏᓐᓄᑦ ᓄᓇᕗᒥ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ 

ᑲᑎᒪᔨᖏᓐᓄᑦ ᔫᓂ 2014-ᖑᑎᓪᓗᒍ, ᐊᒻᒪ ᑐᓴᕋᓱᐊᓂᕐᒧᑦ ᖃᕆᑕᐅᔭᒃᑯᑦ ᐱᑐᒡᕕᒃ ᓴᖅᑭᑕᐅᓚᐅᖅᑐᖅ 

ᓂᓪᓕᕐᑯᐅᖃᑦᑕᖁᓪᓗᒍ ᐃᓱᒪᒋᔭᐅᔪᓂᒃ. 

 ᐅᓂᒃᑳᕐᕕᐅᔭᖅᑐᓚᐅᖅᑐᑦ ᕿᑭᖅᑖᓗᖕᒥ ᐆᒪᔪᓕᕆᔨᑦ ᑲᑎᒪᔨᖏᑦ, ᑭᕙᓪᓕᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ, 

ᐊᒻᒪᓗ ᕿᑎᕐᒥᐅᓂ ᐆᒪᔪᓕᕆᔨᑦ ᑲᑎᒪᔨᖏᑦ ᐊᕐᕌᒍᒫᖅᓯᐅᒻᒥᒃ ᑲᑎᒪᑎᓪᓗᒋᑦ ᐅᑭᐊᒃᓵᖓᓂ 2014 ᐊᒻᒪᓗ 

2015 ᐊᐃᕕᑦ ᒥᐊᓂᕆᔭᐅᔾᔪᑎᖏᑕ ᐸᕐᓇᐅᑎᖏᑦ ᐱᓪᓗᒋᑦ. 

 

ᑐᓴᕋᓱᐊᕐᓂᖃᕐᓂᖅ ᐃᔨᒋᓂᖅᓴᐅᓚᐅᖅᑐᖅ ᐅᑯᓂᖓ: 

 ᐱᐅᓯᒋᐊᖅᑕᐅᔭᕆᐊᖃᕐᓂᖏᑦ ᐊᐃᕕᓕᕆᔾᔪᑎᓄᑦ ᒥᐊᓂᖅᓯᔾᔪᑎᑦ; 

 ᐆᒃᑐᕋᐅᑎᓕᐊᖅ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑦ; 

 ᑐᒃᓯᕋᐅᑎᓕᐊᖑᔪᖅ ᐊᐃᕕᑦ ᒥᐊᓂᕆᔭᐅᔾᔪᑎᒃᓴᖏᑕ ᐊᒡᖑᖅᑐᖅᓯᒪᓂᖏᑦ; 

 ᐊᓯᔾᔨᖅᓯᔾᔪᑕᐅᔪᒪᔪᑦ ᐊᐃᕕᑦ ᒥᐊᓂᕆᔭᐅᔾᔪᑎᖏᓐᓄᑦ ᑭᒡᓕᓯᓂᐊᖅᑎᓄᑦ ᐅᖃᐅᔾᔨᒋᐊᕈᑎᖃᕐᕕᐅᑎᓪᓗᒋᑦ, 

ᐱᓗᐊᖅᑐᒥᒃ, ᓴᓇᔭᐅᓂᖓ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑕ ᐅᓄᕐᓂᖏᑦ ᐊᒻᒪ ᐊᐅᓚᑦᑎᓂᕐᒧᑦ 

ᒪᓕᒐᖏᑦ ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ ᐊᓯᔾᔨᖅᓯᔾᔪᑕᐅᔪᒪᔪᓄᑦ ᐊᐃᕕᖅᑕᐅᔪᒃᓴᑦ ᑐᓂᐅᖅᑲᖅᑕᐅᓂᖏᓐᓄᑦ, 

ᐅᓂᒃᑳᓕᐅᕐᓂᖅ ᐊᒻᒪᓗ ᑭᖑᕐᖓᒍᑦ ᐊᑐᖅᑕᐅᓚᐅᖅᑎᓪᓗᒋᑦ ᐊᐃᕕᒐᒃᓴᓄᑦ ᓂᕕᖓᑖᑦ; 

 ᑐᓴᕋᓱᐊᕐᓗᑎᒃ ᐃᓱᒪᒋᔭᐅᔪᓂᒃ ᐊᒻᒪᓗ ᓂᓪᓕᐅᑎᒃᓴᖏᓐᓂᒃ ᐃᓄᖕᓂᑦ ᐊᖑᓇᓱᒃᑎᓂᑦ ᐊᒻᒪᓗ 

ᓄᓇᖃᖅᑐᓂᑦ ᐱᓪᓗᒍ ᐊᐃᕕᓕᓂᕐᒧᑦ ᒥᐊᓂᖅᓯᔾᔪᑎᒃᓴᑦ; 

 ᐱᓕᕆᖃᑎᒌᖕᓂᖓᑦ ᓴᓐᖓᒃᑎᒋᐊᕐᓗᒍ ᐊᒻᒪ ᑲᔪᓯᓗᓂ ᐱᓕᕆᖃᑎᒌᖕᓂᖓᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ 

ᐃᓄᐃᑦ ᓄᓇᓕᖕᓃᑦᑐᑦ. 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎ ᐱᔪᓐᓇᖅᑎᑦᑎᕗᖅ ᐊᐅᓚᑦᑎᔨᐅᖃᑎᒌᖑᔪᑦ ᑎᒥᐅᔪᑦ 

ᑕᑯᒃᓴᐅᑎᑦᑎᔪᓐᓇᕐᓗᑎᒃ, ᐊᑕᐅᓯᕐᒥ ᑎᑎᖅᑲᖁᑎᑉ ᐃᓗᐊᓂ, ᓄᖑᑦᑎᕙᓪᓕᐊᖏᓪᓗᑎᒃ 

ᒥᐊᓂᖅᓯᔾᔪᑎᖃᕐᓂᖏᓐᓂᒃ ᐊᑦᓛᓐᑎᒃ ᐃᑭᕋᓴᖓᓂᒃ ᐊᐃᕕᖏᓐᓂᒃ ᓄᓇᕗᑦ ᐃᓗᐊᓂ. 

 

 

 

ᑐᓴᕋᓱᐊᕐᓂᕐᒥᑦ ᓴᖅᑭᑦᑐᑦ: 

ᐃᓗᓐᓇᖓ ᑕᑯᓐᓇᕐᓗᒍ, ᐃᑲᔪᖅᑐᐃᓂᖓᑦ ᐊᐃᕕᑦ ᒥᐊᓂᕆᔭᐅᔾᔪᑎᒃᓴᖏᑕ ᐸᕐᓇᐅᑎᖏᓐᓄᑦ 

ᓇᓗᓇᐃᖅᑕᐅᓯᒪᓕᖅᑐᖅ.  ᑭᓯᐊᓂᓕ, ᐃᓄᐃᑦ ᐊᐅᓚᑦᓯᔨᐅᖃᑎᒌᑦ ᑎᒥᖁᑎᖏᑦ ᐊᑐᓕᖁᔭᓕᐅᓚᐅᖅᑐᑦ ᐊᐃᕕᕐᓄᑦ 

ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᑦ ᐃᓕᔭᐅᖁᓪᓗᒋᑦ ᓯᕗᕐᖓᒍᑦ ᐱᖃᓯᐅᔾᔭᐅᓚᐅᖏᓐᓂᖏᓐᓂ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓄᑦ.  ᑕᐃᒪᐃᒻᒪᑦ, ᑖᒃᑯᐊ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᓐᓄᑦ 

ᐸᕐᓇᐅᑎᖏᑦ ᑐᓂᔭᐅᓕᖅᐳᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓇᓗᓇᐃᖅᓯᓯᒪᓪᓗᑎᒃ ᐊᐃᕕᑦ 

ᒥᐊᓂᕆᔭᐅᔾᔪᑎᖏᑕ ᐋᖅᑭᒡᓯᒪᓂᕆᓂᐊᖅᑕᖓᓂᒃ ᒫᓐᓇᐅᔪᖅ ᐊᑐᖅᑕᐅᔪᒥᒃ ᒪᓕᒃᑕᐅᓪᓗᑎᒃ ᓄᓇᕗᒥ ᓄᓇᑖᕈᑎᓄᑦ 

ᐊᖏᖃᑎᒌᒍᑎᑦ, ᐃᒪᕐᒥᐅᑕᓕᕆᓂᕐᒧᑦ ᐱᖁᔭᕐᔪᐊᑦ  ᐊᒻᒪᓗ ᒪᓕᒐᐃᑦ ᓴᓇᔭᐅᓯᒪᔪᑦ ᑖᒃᑯᓄᖓ, ᐱᖃᓯᐅᓪᑎᓗᒋᑦ 

ᐃᒪᕐᒥᐅᑕᕐᓂᐊᓂᕐᒧᑦ ᒪᓕᒐᕋᓛᖏᑦ ᐊᒻᒪᓗ ᐳᐃᔨᑦ ᒪᓕᒐᕋᓛᖏᑦ, ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ 

ᐋᖅᑭᒡᓯᒪᓂᓕᕆᓂᐊᖅᑕᖓᓂᒃ ᐊᐃᕕᑦ ᒥᐊᓂᕆᔭᐅᔾᔪᑎᖏᑕ ᐃᖏᕐᕋᓂᖓᓂᒃ ᐃᓗᐊᒍᑦ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖓᑕ ᐊᐅᓚᓂᖓᒍᑦ. 

 

ᐃᓚᒋᓪᓗᒍ, ᐃᓱᒫᓗᒍᑎᓂᒃ ᓴᖅᑭᑦᑎᓚᐅᕐᒪᑕ ᐱᓪᓗᒍ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᔾᔪᑎᖏᑕ ᐸᕐᓇᐅᖏᑦ 

ᐊᑐᖅᑕᐅᓂᐊᕐᒪᑕ ᓄᓇᕗᓕᒫᒧᑦ ᐊᑕᖏᓪᓗᒍ ᑕᑯᓐᓇᖃᑦᑕᐅᑎᓗᑎᒃ ᑐᓴᕋᓱᐊᕐᓂᖃᓚᐅᓐᖏᑎᓪᓗᒋᑦ ᐃᓘᓐᓇᖏᓐᓄᑦ 

ᓄᓇᓕᓕᒫᓄᑦ. ᐃᒪᕐᒥᐅᑕᓕᕆᔨᒃᑯᑦ ᐊᖏᖅᓯᒪᑦᑎᐊᖅᑐᑦ ᑕᑯᓐᓇᖃᑦᑕᐅᑎᓗᑎᒃ ᑐᓴᕋᓱᐊᕐᓂᖃᓂᕐᒧᑦ ᓄᓇᓕᖕᓂᑦ 

ᐊᐃᕕᕋᓱᐊᖅᐸᒃᑐᓂᑦ ᓂᒋᐊᓂ ᐊᒻᒪᓗ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐅᕝᕙᓘᓐᓃᑦ ᑕᓯᐅᔭᕐᔪᐊᕐᒥᑦ 

ᑕᐃᕕᔅᓯᑐᕋᐃᑦᒧᐊᖅᑕᖅᑐᑦ ᐊᐃᕕᖏᓐᓂᑦ ᓯᕗᕐᖓᒍᑦ ᑐᒃᓯᕋᐅᓚᐅᑎᖃᓚᐅᖏᓐᓂᖏᓐᓂ ᑲᑎᓐᖓᔪᑦ 

ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑕ ᐅᓄᕐᓂᕆᓂᐊᖅᑕᖏᓐᓂᒃ ᑐᓂᔭᐅᓂᐊᖅᑐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᑕᐃᑲᓐᖔᖅᑐᓂᑦ/ᐅᕝᕙᓘᓐᓂᑦ ᒥᐊᓂᖅᓯᕕᑦ ᐊᒡᒍᖅᑐᖅᓯᒪᓂᖏᓐᓂᑦ. 

 

ᑭᖑᕐᖓᒍᑦ ᑲᑎᑕᓚᐅᖅᑎᓪᓗᒋᑦ ᐋᖅᑭᒋᐊᕈᑎᑦ ᒪᓕᒡᓗᒋᑦ ᑐᓴᕋᓱᐊᕐᓂᕐᒥᑦ ᑐᓴᖅᑕᐅᔪᑦ ᐊᒻᒪᓗ ᑭᖑᓪᓕᖅᐹᒥ 

ᕿᒥᕐᕈᓇᓚᐅᖅᑎᓪᓗᒋᑦ ᐊᐃᕕᓕᕆᓂᕐᒧᑦ ᐱᔭᕆᐊᑭᒡᓕᑎᑦᑎᔨᑦ ᑲᑎᒪᔨᖏᑦ ᒪᐃ 2015-ᖑᑎᓪᓗᒍ, 

ᑭᖑᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᓂᒃ ᑐᓂᓯᓚᐅᖅᑐᑦ ᐱᖓᓱᓄᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐊᕐᕌᒍᑕᒫᖅᓯᐅᒻᒧᑦ ᑲᑎᒪᑎᓪᓗᒋᑦ ᐅᑭᐊᒃᓵᖓᓂ 2015. 

 

ᐃᓗᐃᑦᑑᓈᖅᒪᔪᑦ ᐅᓂᒃᑳᓕᐊᑦ ᑐᓴᕋᓱᐊᕐᓂᕐᒥᑦ ᑐᓴᖅᑕᐅᔪᑦ ᐃᓗᐊᓃᑦᑐᑦ ᑎᑎᖅᑲᖁᑎᑦ ᓈᓴᐅᑎᖓᓂ   2-ᒥ. 

 

 

ᐊᑐᓕᖁᔭᓕᐊᑦ: 

 

ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᖅᑐᑦ ᐊᖏᖅᑕᐅᔪᒪᓪᓗᑎᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐅᑯᓄᖓ: 

 ᐊᖏᖅᑕᐅᓗᑎᒃ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖓ ᐊᐃᕕᕐᓄᑦ ᓄᓇᕗᑦ ᐃᓗᐊᓂ, 

ᐱᖃᓯᐅᑎᓗᒍ ᓴᖅᑭᑕᐅᔪᒪᔪᖅ ᒥᐊᓂᖅᓯᔾᔪᑎᒃᓴᓄᑦ ᐋᖅᑭᒡᓯᒪᓂᐅᔪᖅ ᐊᑖᒍᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓄᑦ ᐊᐅᓚᑦᑎᔾᔪᑎᑦ ᐃᖃᓯᐅᔾᔨᓯᒪᓗᓂ ᐃᓚᖏᐊᕈᑎᒃᓴᖏᓐᓂᒃ ᒥᐊᓂᖅᓯᔾᔪᑎᑦ ᒪᓕᒐᖏᓐᓄᑦ 

ᑭᐅᓯᔪᓐᓇᕐᓂᐊᕐᒪᑕ ᒫᓐᓇᐅᔪᖅ ᐊᐃᕕᑦ ᒥᐊᓂᕆᔭᐅᓂᖏᓐᓄᑦ ᐱᔾᔪᑕᐅᔪᓄᑦ ᐊᒻᒪᓗ ᓴᓐᖓᒃᑎᒋᐊᕐᓗᒍ 

ᐊᐅᓚᑦᓯᖃᑎᒌᖕᓂᐅᔪᖅ ᐊᐃᕕᖃᓱᐊᕐᓂᕐᒧᑦ. 

 ᐊᖏᖅᑕᐅᓗᑎᒃ ᓄᑖᑦ ᒥᐊᓂᖅᓯᔾᔪᑎᑦ ᐊᒡᒍᖅᑐᖅᓯᒪᓂᖏᑕ ᑭᒡᓕᖏᑦ ᓇᓗᓇᐃᖅᑕᐅᓯᒪᔪᑦ ᒥᐊᓂᖅᓯᔾᔪᑎᒃᓴᑦ 

ᐸᕐᓇᐅᑎᖏᓐᓂ ᐊᑐᖅᑐᓄᑦ ᐊᒡᒍᖅᑐᖅᒪᐅᖅᑐᑦ ᑭᒡᓕᖏᓐᓂᒃ ᐊᒻᒪᓗ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ 

(ᐅᖃᓕᒫᒐᓂ 3). 

 

ᓇᓗᓇᐃᖅᓯᒪᒃᑲᓐᓂᖅᑐᓂᒃ ᓇᐃᓈᖅᓯᒪᔪᑦ ᓴᖅᑭᑕᐅᔪᒪᔪᑦ ᐊᓯᔾᔨᕈᑎᒃᓴᖏᑦ ᐊᐃᕕᑦ ᒥᐊᓂᕆᔭᐅᔾᒧᑎᒃᓴᖏᓐᓄᑦ 

ᓇᓗᓇᐃᖅᑕᐅᓯᒪᕗᑦ ᐃᓗᐊᓂ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᓐᓂ ᐅᐃᒍᖓᓂ !-ᒥ.  

ᐃᓱᐊᓂ ᑐᕌᒐᒃᓴᖃᖅᑐᑦ ᐱᐅᔪᒥᒃ ᐊᐅᓚᑦᑎᔾᔪᑎᖃᕈᒪᓪᓗᑎᒃ ᓄᖑᑦᑎᕙᓪᓕᐊᖏᓪᓗᑎᒃ ᒥᐊᓂᖅᓯᔾᔪᑎᒃᓴᓂᒃ 

ᐊᐃᕕᖃᓱᐊᕐᓂᕐᒧᑦ ᐱᑕᖃᓕᖁᓪᓗᒍ ᑎᑭᑉᐸᑉ ᐄᑉᐳ 1, 2017. 

 

 

 

 

ᑎᑎᕋᖅᑐᖅ: 

 

ᐃᒪᕐᒥᐅᑕᓂᒃ ᒥᐊᓂᖅᓯᔨᑦ 

ᕿᑎᐊᓂ ᐊᒻᒪ ᐅᑭᐅᖅᑕᖅᑐᖓᓂ ᐅᑭᐅᖅᑕᖅᑑᑉ 

ᐃᒪᕐᒥᐅᓯᕆᔨᑦ ᑲᓇᑕᒥ 

 

ᐅᓪᓗᐊ: ᕖᕝᕗᐊᕆ 12, 2016 

ᐅᐃᒍᖓ 1: ᐃᓱᒪᓕᐅᖁᓪᓗᒋᑦ ᑐᒃᓯᕋᐅᑎᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐊᑐᓕᖅᑎᑕᐅᖁᓪᓗᒍ ᐊᓯᔾᔨᖅᓯᔾᔪᑕᐅᔪᒪᔪᑦ ᐊᐃᕕᑦ ᒥᐊᓂᕆᔭᐅᔾᔪᑎᖏᑕ ᐊᐅᓚᓂᖏᑕ 

ᐃᓗᐊᓂ ᓄᓇᕗᑦ ᐊᑐᖅᑕᐅᓂᐊᖅᑐᑦ. 

 

A. ᓄᑖᑦ ᒥᐊᓂᖅᓯᔾᔪᑎᑦ ᒪᓕᒐᖏᑦ ᐊᑐᖅᑕᐅᓂᐊᖅᑐᑦ ᐃᓘᓐᓇᖏᓐᓄᑦ ᐊᐃᕕᖃᕐᕕᐅᔪᓄᑦ: 

 

1. ᓴᓇᔭᐅᓗᑎᒃ ᑭᒡᓕᖏᑦ 6-ᖑᔪᓄᑦ ᒥᐊᓂᖅᓯᕕᑦ ᐊᒡᒍᖅᑐᖅᓯᒪᓂᖏᓐᓄᑦ ᑐᓐᖓᕕᒋᓗᒋᑦ 

ᐊᐃᕕᑦ ᓯᐊᒻᒪᒃᑎᖅᓯᒪᓂᕆᔭᖏᑦ ᐊᒻᒪᓗ ᐃᓄᐃᑦ ᓄᓇᓕᖕᓂ ᖃᐅᔨᒪᓂᕆᔭᖏᑦ ᓄᓇᕗᑦ 

ᐃᓗᐊᓂ. ᑖᒃᑯᐊ ᐅᑯᓂᖓ ᐱᖃᓯᐅᔾᔨᓯᒪᕗᑦ: 

1) AW-01 (ᐸᕙᓐ ᐸᐃ ᐊᐃᕕᖏᑦ) 

2) AW-02 (West Jones Sound ᐊᐃᕕᖏᑦ) 

3) AW-03 (Penny Strait- Lancaster Sound ᐊᐃᕕᖏᑦ) 

4) AW-04 (ᓯᑯᓯᓛᕐᒥ ᐊᐃᕕᑦ ᐊᒡᒍᖅᑐᖅᓯᒪᓂᖓ)  

5) AW-05 (ᑕᓯᐅᔭᕐᔪᐊᕐᒥ-ᑕᐃᕕᔅ ᓯᑐᕋᐃᑦᒥᓗ ᐊᐃᕕᖏᑦ) 

6) AW-06 (ᓂᒋᐊᓂ ᐊᒻᒪ ᑲᓇᖕᓇᖓᓂ ᑕᓯᐅᔭᕐᔪᐊᑉ ᐊᐃᕕᖏᑦ) 

 

 

B. ᓄᑖᑦ ᒥᐊᓂᖅᓯᔾᔪᑎᑦ ᒪᓕᒐᖏᑦ ᐊᑐᖅᑕᐅᒐᔭᖅᑐᑦ ᐊᐃᕕᕐᓄᑦ/ᒥᐊᓂᖅᓯᕕᑦ 

ᐊᒡᒍᖅᑐᖅᓯᒪᐅᕐᓂᖏᑕ ᐃᓗᐊᓂ ᓴᓇᔭᐅᓯᒪᓕᕇᖅᑎᓪᓗᒋᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᑦ: 

 

1. ᓴᖅᑭᑕᐅᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᐊᐃᕕᕐᓄᑦ ᐊᒡᒍᖅᑐᖅᓯᒪᐅᓂᕐᖏᑎᒍᑦ ᐊᒻᒪ ᑲᑎᓐᖓᐅᕐᓂᖏᑎᒍᑦ 

ᑐᓴᒐᒃᓴᖃᐅᖅᑎᓪᓗᒋᑦ ᑕᐃᒪᐃᓕᐅᕈᓐᓇᕈᑎᒃᓴᓂᒃ, ᑭᖑᕝᕕᖅᑕᐅᓕᕐᓗᑎᒃ ᒪᓕᒐᐃᑦ 

ᐊᑐᖅᑕᐅᕙᒃᑐᑦ ᓄᓇᓕᖕᓂ ᐊᑐᓂ ᐊᒻᒪᓗ ᓄᓴᖠᖕᓂ ᑰᑕᕆᔭᐅᔪᑦ ᐊᐃᕕᕋᓱᐊᕈᓐᓇᐅᑎᑦ, 

ᒪᓕᒃᑕᐅᓗᑎᒃ ᑲᑎᒪᔨᑦᐱᔪᓐᓇᕐᓂᖏᑦ ᓄᓴᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᐊᑐᖅᑕᐅᓗᑎᒃ 

ᓈᓴᐅᑎᖓ s. 5.2.33(d). 

 

2. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᒋᓂᐊᖅᑕᖏᑦ ᖃᐅᔨᔭᐅᒃᐸᑕ ᐅᓄᕐᓂᖏᑦ, 

ᓴᓇᔭᐅᓗᑎᒃ ᓄᓇᓕᖕᓂ ᓂᕿᒃᓴᕆᓂᐊᕐᓗᒍ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ ᓄᓇᕗᑦ ᐃᓗᐊᓂ. 

 

ᒪᓕᒃᑕᐅᓗᑎᒃ ᒪᓕᒐᖏᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ s.5.6.19, 

ᑕᐃᒪᓕ ᐋᖅᑭᒡᑕᐅᓚᐅᖅᑎᓪᓗᒍ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ 

ᖃᔅᓯᐅᓂᐊᕐᒪᖔᑕ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓕᕋᔭᖅᐳᑦ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖏᓐᓂᒃ ᒪᓕᒃᑕᐅᓗᓂ ᐃᓚᖓ 5 ᓄᓇᕗᒥ 

ᓄᓇᑖᕈᑎᓄᑦ ᐊᖏᖃᑎᒌᒍᑎᑦ.  ᐊᕐᕌᒍᓂ 2013 ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐊᖏᖅᓯᓚᐅᖅᓯᒪᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᔭᖓᓐᓂᒃ 

ᓴᖅᑭᑦᑎᔪᒪᓪᓗᑎᒃ ᐃᓄᐃᑦ ᓂᕿᒃᓴᖏᓐᓄᑦ ᐆᒪᔪᕈᓐᓇᖅᑕᖏᑕ ᑭᒡᓕᒃᓴᖓᓂᒃ ᕿᓚᓗᒐᕐᓄᑦ 

ᖃᐅᓪᓗᖅᑕᓄᑦ, ᕿᓚᓗᒐᕐᓄᑦ ᐊᓪᓚᓐᖑᐊᓄᑦ ᐊᒻᒪᓗ ᐊᐃᕕᕐᓄᑦ ᓄᓇᕗᑦ ᐃᓗᐊᓂ 

ᐊᑐᖅᑕᐅᓂᐊᖅᑐᓄᑦ ᐊᔾᔨᖃᕐᓗᑎᒃ ᐅᓄᕐᓂᕆᔭᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᑕ ᐅᓄᕐᓂᕆᔭᖏᓐᓄᑦ ᑖᒃᑯᓄᖓ ᐆᒪᔪᓄᑦ. 

ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᕗᑦ 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑕ 

ᐱᔪᓐᓇᕐᓂᖏᓐᓂᒃ ᑐᓂᓯᐅᖅᑲᐃᓂᕐᒥᒃ ᐊᒻᒪᓗ ᒪᓕᒃᑕᐅᑎᑦᑎᓂᕐᒥᒃ ᐊᒡᒍᖅᑐᖅᓯᒪᓂᕐᒥ ᐊᒻᒪᓗ 

ᓄᓇᓕᖕᓂ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑕ ᐅᓄᕐᓂᕆᔭᖏᓐᓄᑦ 

ᐊᒻᒪᓗ ᐋᖅᑭᒋᐊᖅᑕᐅᓯᒪᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ 

ᒪᓕᒡᓗᒋᑦ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓈᓴᐅᑎᖓ s. 5.7.6(b) ᐊᒻᒪᓗ s. 

5.7.3(b), ᑭᖑᓕᕇᒡᓗᑎᒃ.  ᐃᓗᐊᓂ ᒥᐊᓂᖅᓯᔾᔪᑎᓄᑦ ᐊᐅᓚᑦᑎᔾᔪᑎᒃᓴᓂ ᐃᒪᐃᓕᖓᔪᑦ, 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᓴᓇᓗᑎᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᒃᓴᖓᓂᒃ ᐊᒻᒪᓗ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᓐᓂᒃ ᐆᒪᔪᓄᑦ 

ᐊᒡᒍᖅᑐᖅᓯᒪᓂᖓᑕ ᐃᓗᐊᓂ, ᑲᑎᓐᖓᑎᓪᓗᒋᓪᓘᓐᓃᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ 

ᑲᑎᒪᔨᖏᑦ ᑐᓂᓯᐅᖅᑲᐃᔨᐅᒐᔭᖅᑐᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ 

ᑭᒡᓕᖏᓐᓂᒃ ᓄᓇᓕᖁᑎᖏᓐᓄᑦ ᑐᓂᔭᐅᓗᑎᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖏᓐᓄᑦ 

ᑖᒃᑯᐊ ᑐᓂᓯᐅᖅᑲᐃᓂᐊᕐᒪᑕ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᒃ ᐃᓚᒋᔭᐅᔪᖁᑎᖏᓐᓄᑦ 

(ᐱᖃᓯᒥᐅᑎᓪᓗᒋᑦ ᐊᖑᓇᓱᒍᓐᓇᐅᑎᒥᒃ ᑐᓂᔭᐅᔪᑦ ᓄᓇᑖᖃᑕᐅᓯᒪᖏᑦᑐᑦ 

ᐆᒪᔪᕋᓱᐊᕈᑎᒃᓴᖏᑦ). 

 

3. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑭᑦ ᑭᒡᓕᖏᑦ ᓴᓇᔭᐅᓯᒪᑎᓪᓗᒋᑦ ᐊᐃᕕᑦ 

ᒥᐊᓂᕆᔭᐅᕕᖓᑕ ᐊᒡᒍᖅᑐᖅᓯᒪᓂᕐᒧᑦ ᐊᑐᖅᑕᐅᓂᐊᖅᑐᖅ, ᐊᕐᕌᒍᑕᒫᓐ ᐊᐃᕕᖅᑕᐅᔪᑦ 

ᐃᓗᐊᓂ ᑖᔅᓱᒪ ᒥᐊᓂᖅᓯᕝᕕᐅᑉ ᐊᒡᒍᖅᑐᖅᓯᒪᓂᐊᑕ ᐅᖓᑖᓄᐊᕆᐊᖃᖏᑦᑐᑦ ᑲᑎᓐᖓᔪᑦ 

ᐆᒪᔪᖅᑕᐅᔪᒃᓴᑦ ᑭᒡᓕᖓᑕ. 

 

4. ᓴᓇᓗᑎᒃ ᐊᐅᓚᑦᑎᔾᔪᑎᓂᒃ ᐊᐅᓚᓂᐅᔪᓂᒃ ᒪᑐᓯᔾᔪᑕᐅᖃᑦᑕᕐᓂᐊᖅᑐᓂᒃ 

ᐊᐃᕕᕋᓱᐊᖁᔪᓐᓃᕐᓗᒋᑦ ᐊᑐᓂ ᐊᐃᕕᕐᓄᑦ ᒥᐊᓂᖅᓯᕕᑦ ᐊᒡᒍᖅᑐᖅᓯᒪᓂᖏᑕ ᐃᓗᐊᓂ 

ᐊᐃᕕᒐᒃᓴᑦ ᓄᖑᑕᐅᓚᐅᖅᑎᓪᓗᒋᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ: 

a. ᑕᐃᒪᓕ ᓄᖑᑕᐅᒃᐸᑕ ᓄᓇᓕᖕᓂ ᐊᐃᕕᒐᒃᓴᑦ ᐊᑐᖅᑕᐅᔪᑦ ᒥᐊᓂᖅᓯᕝᕕᐅᑉ 

ᐊᒡᒍᖅᑐᖅᓯᒪᓂᐊᑕ ᐃᓗᐊᓂ, ᐊᐃᕕᓕᕆᓂᕐᒧᑦ ᒥᐊᓂᖅᓯᕕᐅᔪᑉ ᐊᒡᒍᖅᑐᖅᓯᒪᓂᐊ 

ᒪᑐᒐᔭᖅᑐᖅ ᐊᐃᕕᖅᓯᐅᕐᕕᐅᔪᓐᓃᕐᓗᓂ. 

 

4. ᐊᖏᖅᑕᐅᓂᖓ ᐊᑐᓕᖅᑎᑕᐅᓂᖓᑕ ᓯᕗᕐᖓᒍᑦ ᐊᐃᕝᕕᐊᓚᐅᕋᓂ ᐊᐃᕕᒐᒃᓴᑦ 

ᓂᕕᖓᑖᖓᑕ ᐊᐅᓚᓂᕆᓂᐊᖅᑕᖓ. 

 

ᓯᕗᕐᖓᒍᑦ ᐊᐃᕝᕕᐊᓚᐅᖏᓐᓂᖓᓂ ᐊᐃᕕᒐᒃᓴᑉ ᓂᕕᖓᑖᖓ ᓚᐃᓴᓐᓯᐅᖏᑦᑐᖅ 

ᐊᐃᕕᕋᓱᐊᕈᑎᒃᓴᒧᑦ ᐊᒻᒪ ᑐᓂᔭᐅᒐᔭᖅᑐᖅ ᐊᑭᖃᖏᓪᓗᓂ ᐅᕝᕙᓘᓐᓂᑦ ᑎᑎᕋᖅᑕᐅᓂᖏᓐᓄᑦ 

ᐊᑭᓖᑎᑦᑎᖏᓪᓗᑎᒃ.  ᐊᑐᓕᖅᑎᑦᑎᓗᑎᒃ ᓯᕗᕐᖓᒍ ᐊᐃᕕᐊᕐᓂᐅᑉ ᓂᕕᒐᑖᑉ ᑲᒪᒋᔭᐅᓂᖓᑕ 

ᐊᐅᓚᓂᖓᓂᒃ ᐃᑲᔪᖅᓯᔾᔪᑕᐅᓂᐊᕐᒪᑦ ᐅᑯᓄᖓ: 

 ᓇᓗᓇᐃᖅᓯᔾᔪᑕᐅᓗᓂ ᐃᓅᑉ ᐱᔪᓐᓇᐅᑎᖃᕐᓂᖓᓂᒃ 

ᐊᐃᕕᕋᓱᐊᕐᓂᕐᒧᑦ/ᐱᓯᒪᒃᓯᕐᓂᕐᒧᑦ ᐆᒪᔪᕐᒥᒃ ᒪᓕᒡᑕᐅᓗᑎᒃ ᒪᓕᒐᖏᑦ ᒥᐊᓂᖅᓯᕕᐅᑉ 

ᐊᒡᒍᖅᑐᖅᓯᒪᓂᖓᑕ ᐃᓗᐊᓂ; 

 ᒪᓕᒐᕋᖅᑎᑦᑎᓗᓂ ᑐᓂᐅᖅᑲᐃᓂᕐᒧᑦ ᐊᐃᕕᒐᒃᓴᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᑦ (ᓄᓇᓕᖕᓂ ᐆᒪᔪᖅᑕᐅᔪᒃᓴᑦ ᑭᒡᓕᖏᑦ), ᐱᖃᓯᐅᑎᓪᓗᒋᑦ ᐃᓄᐃᑦ 

ᓂᕿᒃᓴᕆᓂᐊᕐᓗᒋᑦ ᐆᒪᔪᕈᓐᓇᖅᑕᖏᑕ ᑭᒡᓕᖏᑦ, ᑐᓂᔭᐅᓯᒪᔪᑦ ᐊᒡᒍᖅᑐᖅᓯᒪᓂᕐᒥ 

ᐆᒪᔪᓕᕆᔨᑦ ᑲᑎᒪᔨᖏᓐᓂᑦ ᐊᒻᒪ/ᐅᕝ>ᕙᓗ ᓄᓇᓕᖕᓂ ᐊᖑᓇ)ᒃᑐᓕᕆᔨᑦ 

ᑲᑎᒪᔨᖏᓐᓂᑦ; 

 ᓄᐊᑦᑎᔾᔪᑕᐅᓗᑎᒃ ᑐᓴᒐᒃᓴᓂᒃ ᖃᓄᐃᓕᐅᕐᖢᑎᒃ ᐊᖑᓇᓱᒃᐸᖕᒪᖔᑕ; 

 ᒪᓕᒐᓕᔨᐅᖅᓯᔾᔪᑕᐅᓗᑎᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᑕᑯᕚᓴᓂᒃ ᐊᐃᕕᒐᒃᓴᓂᒃ 

ᑐᓂᓯᖃᑦᑕᕐᓂᕐᒧᑦ. 

 

ᓯᕗᕐᖓᒍᑦ ᐊᐃᕕᕋᓱᐊᕐᓂᐅᑉ ᓂᕕᖓᑖᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐱᒻᒪᕆᐅᓂᐊᖅᑐᑦ 

ᒥᐊᓂᖅᓯᔾᔪᑎᓄᑦ ᓴᓇᕐᕈᑎᒋᔭᐅᓗᓂ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᓐᓄᑦ ᐊᒻᒪᓗ 

ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓄᑦ ᑐᓂᓯᖃᑦᑕᕐᓂᐊᕐᒪᑕ ᐊᒻᒪᓗ 

ᑎᑎᕋᖅᑕᐅᕙᓪᓕᐊᓗᑎᒃ ᐊᖑᔭᐅᕙᓪᓗᓕᐊᔪᑦ ᐃᓚᒋᔭᐅᔪᖁᑎᖏᓐᓄᑦ.  ᓯᕗᕐᖓᒍᑦ 

ᐊᐃᕝᕕᐊᕐᓂᐅᑉ ᓂᕕᖓᑖᑦ ᑐᓂᔭᐅᖃᑦᑕᕐᓂᐊᖅᑐᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 

ᑲᑎᒪᔨᖏᓐᓄᑦ/ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓄᑦ ᐊᒻᒪ ᓇᓗᓇᐃᒃᑯᑕᐅᓂᐊᕐᓗᓂ 

ᑐᓂᔭᐅᓂᖓᓂᒃ ᐊᐃᕕᒐᒃᓴᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ 

ᐊᑐᖅᑕᐅᓂᐊᖅᑎᓪᓗᒋᑦ ᒥᐊᓂᖅᓯᕕᐅᑉ ᐊᒡᒍᖅᑐᖅᓯᒪᓂᐊᑕ ᐃᓗᐊᓂ.  ᑖᒃᑯᐊ ᐃᓚᒋᓕᐅᑎᕗᑦ 

ᐊᐃᕕᑦ ᒥᐊᓂᕆᔭᐅᓂᖏᑕ ᐊᐅᓚᓂᖓᑕ ᐃᓗᐊᓂ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 

ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᑦ ᐃᓱᒪᓕᐅᖅᑎᐅᓪᓗᑎᒃ 

ᓄᓇᓕᖕᓂ ᐊᐃᕕᖅᑕᐅᔪᒃᓴᑦ ᑐᓂᐅᖅᑲᖅᑕᐅᓂᖏᓐᓄᑦ. 

 

5. ᐊᖏᖅᑕᐅᓂᖏᑦ ᑕᑯᕚᒃᓴᓂᒃ ᐊᐃᕝᕕᐊᖅᑎᑦᑎᓂᕐᒧᑦ ᐊᑐᐊᒐᖏᑦ: 

 

a. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᑎᓪᓗᒋᑦ: ᒪᓕᒡᓗᒋᑦ 

ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᒍᑎᑦ, ᓄᓇᓕᖕᓂ ᐊᖑᓇᒃᑐᓕᕆᔨᑦ ᐊᒻᒪᓗ 

ᐊᒡᒍᖅᑐᖅᓯᒪᓂᕐᒥ ᐊᖑᓇᓱᒃᑐᓕᕆᔨᑦ ᑲᒪᔨᐅᕗᑦ ᑐᓂᓯᐅᖅᑲᐃᓂᕐᒥᒃ ᓄᓇᓕᖕᓂ 

ᐊᒻᒪᓗ ᐊᒡᒍᖅᑐᖅᓯᖅᒪᓂᕐᒥ ᐊᑐᖅᑕᐅᓂᐊᖅᑐᓂᒃ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ 

ᑭᒡᓕᖏᓐᓂᒃ ᑐᓂᔭᐅᓗᑎᒃ ᐃᓚᒋᔭᐅᔪᖁᑎᖏᓐᓄᑦ ᐊᒻᒪᓗ ᐊᖑᓇᓱᒍᓐᓇᐅᒻᒥᒃ 

ᑐᓂᔭᐅᓯᒪᔪᓄᑦ ᓄᓇᑖᖃᑕᐅᓯᒪᖏᑦᑐᓄᑦ (ᓱᕐᓗ ᑕᑯᕚᒃᓴᓂᒃ ᐊᐃᕝᕕᐊᕈᑎᓂᒃ) (s. 

5.7.3 ᐊᒻᒪᓗ 5.7.6). ᑕᑯᕚᒃᓴᓂᒃ ᐊᐃᕕᐊᖅᑎᑦᑎᓂᕐᒧᑦ ᐊᑐᐊᒐᑦ ᓇᓗᓇᐃᖅᓯᓯᒪᕗᑦ 

ᐃᖏᕐᕋᓂᖓᓂᒃ ᐊᑐᖅᑕᐅᓂᐊᖅᑐᓂᒃ ᑕᐃᒪᐃᑦᑐᖃᖅᑎᓪᓗᒍ; ᐊᒻᒪ 

b. ᑕᐃᒪ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᑎᓐᓇᒋᑦ: ᑕᑯᕚᒃᓴᓂᒃ 

ᐊᖑᓇᓱᒋᐊᖅᑎᑦᑎᓂᕐᒧᑦ ᐊᑐᐊᒐᖅ ᓇᓗᓇᐃᖅᓯᓯᒪᕗᖅ ᐊᑐᖅᑕᐅᔪᒥᒃ 

ᐃᖏᕐᕋᓂᐅᔪᒥᒃ ᐊᑐᖅᑕᐅᕙᒃᑐᖅ ᐊᐅᓚᑦᓯᔨᐅᖃᑎᒌᖑᔪᑦ ᑎᒥᖁᑎᖏᓐᓄᑦ 

ᑕᑯᕚᒃᓴᓂᒃ ᐊᐃᕕᐊᖅᑎᑦᑎᕙᒃᑐᓄᑦ. 

 

 

C. ᒪᓕᒐᖃᖅᑎᑦᑎᓂᖅ ᑐᓴᒐᒃᓴᖏᓐᓄᑦ  

 

1. ᐊᖑᔭᐅᕙᓪᓕᐊᔪᓄᑦ ᑐᓴᒐᓴᑦ ᑐᓂᔭᐅᕙᒃᑐᑯᑦ ᐊᖑᓇᓱᒃᑎᓂᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᑦ 

ᑎᒥᖁᑎᓐᖏᓄᑦ, ᑖᒃᑯᐊ ᑐᓴᖅᑎᑦᑎᖃᑦᑕᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ (MMR s. 17; 

ᐃᒪᒥᐅᑕᕋᓱᐊᓂᕐᒧᑦ ᐱᖁᔭᕐᒃᔪᐊᑦ s. 61; NLCA s. 5.7.43). 

2. ᑕᐃᒪᓕ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᑦ ᓴᓇᔭᐅᓯᒪᑎᓪᓗᒋᑦ, ᐊᖑᔭᐅᕙᓪᓕᐊᔪᓂᒃ 

ᐅᓂᒃᑳᓕᐅᖃᑦᑕᕆᐊᖃᖅᐳᑦ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᓐᖏᓄᑦ ᐊᒻᒪᓗ 

ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᓐᖏᓄᑦ ᐊᕐᕌᒍᑕᒫᓐ: 

 

a. ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᑐᓴᖅᑎᑦᑎᖃᑦᑕᕐᓗᑎᒃ 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒧᑦ ᑎᒥᖁᑎᖏᓐᓂᒃ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᒃ 

ᓄᓇᓕᖕᓂ ᐊᐃᕕᒐᒃᓴᑦ ᓄᖑᑕᐅᔭᕌᖓᑕ. 

 

b. ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖏᑦ ᑐᓴᖅᑎᑦᑎᖃᑦᑕᕐᓗᑎᒃ 

ᐃᒪᕐᒥᐅᑕᓕᕆᔨᒃᑯᓐᓂᒃ ᓄᖑᑕᐅᔭᕌᖓᑕ ᓄᓇᓕᖕᓂ ᐊᐃᕕᒐᑦ ᐊᑐᖅᑕᐅᔪᑦ ᐊᑐᓂ 

ᒥᐊᓂᖅᓯᕝᕕᐅᑉ ᐃᓗᐊᓂ ᐊᒡᒍᖅᑐᖅᓯᒪᓂᖏᑕ. 

 

 

D. ᐊᖏᖅᑕᐅᓗᑎᒃ ᑲᑎᓐᖓᔪᑦ ᐃᒪᕐᒥᐅᑕᑦ ᒥᐊᓂᕆᔭᐅᓂᖏᓐᓄᑦ ᐸᕐᓇᐅᑎᒃᓴᖏᑦ 

ᐊᐃᕕᕐᓄᑦ ᐊᑐᖅᑕᐅᓂᐊᖅᑐᑦ ᓄᓇᕗᑦ ᐃᓗᐊᓂ (ᐊᑐᓕᖅᑎᑕᐅᓗᑎᒃ ᐄᑉᐳ 1, 2017). 

 


